
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিদায়-অভিশাপ






ঝর্ঝর পল্লবদলে করিয়া বীজন

মৃদুস্বরে;—যেয়াে সখা, তবু কিছুক্ষণ

পরিচিত তরুতলে বস’ শেষবার

নিয়ে যাও সম্ভাষণ এ স্নেহছায়ার-

দুই দণ্ড থেকে যাও, সে বিলম্বে তব

স্বর্গের হবে না কোনাে ক্ষতি।




কচ




     অভিনব

বলে' যেন মনে হয় বিদায়ের ক্ষণে

এই সব চিরপরিচিত বন্ধুগণে;

পলাতক প্রিয়জনে বাঁধিবার তরে

করিছে বিস্তার সবে ব্যগ্র স্নেহভরে

নূতন বন্ধনজাল, অন্তিম মিনতি,

অপূর্ব্ব সৌন্দর্য্যরাশি। ওগাে বনস্পতি,

আশ্রিতজনের বন্ধু, করি নমস্কার।

কত পান্থ বসিবেক ছায়ায় তােমার,

কত ছাত্র কত দিন আমার মতন

প্রচ্ছন্ন প্রচ্ছায়তলে নীরব নির্জ্জন

তৃণাসনে, পতঙ্গের মৃদুগুঞ্জস্বরে,

করিবেক অধ্যয়ন; প্রাতঃস্নান পরে

